
భోజరాజీయము ఆశ్వా. 2











	వ.	
అది యెయ్యది యంటేని.



	 38







	ఆ.	
మనుజు లెల్లవిద్యలను జొచ్చి సాధింపఁ

గలరు గాని లోహకులము నెల్లఁ

బసిడిఁ జేయువిద్య పడయ లే రెవ్వరు;

నట్టివిద్య భోజుఁ డభ్యసించె.

	వ.	
కావున నశేషవిశేషంబులకు నతం డాశ్రయం బగుట వేఱ చెప్ప నేల!

యతనిచరిత్రంబు రామచరిత్రంబునుం బోలెఁ బరమపవిత్రంబై యొప్పు,

నతని కీర్తిలతాజాలంబునకు నాలవాలం బగు ధారానగరంబు మహిమ.

	ఉ.	
సారకవీంద్రచాతకవిశాలహిరణ్మయవృష్టిధార, ని

స్సానదరిద్రభారతరుషండవిలాసకిరారధార, సం

సారకృశానుతప్తజనశైత్యకరామృతధార గాక యా

ధార తలంప నస్యవసుధారమణిక పురోపమానమే.

	సీ.	
ఆచారమున బ్రహ్మ నైనను నోడించి

       పఱపంగఁ జాలు సద్బ్రాహ్మణులును

బరశురాముని నైనఁ బ్రధనవైముఖ్యంబు

       నొందింపఁ జాలు రాజోత్తములును

నలకాధిపతితోడ నైన మచ్చరికించి

       కొన నమ్మఁగల మేటికోమటులును

జట్టుపై నైన రాజనమును జెఱకును

       గావింపఁ గలమహాకర్షకులును



	 







	తే.	
మదపుటేనుంగుతో నైన మాఱుపెనఁగి

విఱుఁగఁ దోలంగ నోపెడు వీరవరులుఁ

గడఁగి విజితేంద్రియుల నైనఁ గరఁగఁ జేయు

జారసతులును నప్పురిఁ జాలఁ గలరు.



	 42







	చ.	
సురపతిదంతిసంతతియొ, సూర్యునివాజుల[1]పాఁగెమో, పొరిం

బొరి నల కామధేనువునఁ బుట్టిన క్రేపుల తోయమో యనం



	 



	↑ పాగయో

"https://te.wikisource.org/w/index.php?title=పుట:Bhoojaraajiiyamu.pdf/95&oldid=375810" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 28 డిసెంబరు 2021న 00:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

